
МЕТОДИКАИ  ЯГОНАИ

Тайёрии касбӣ ва такмили ихтисоси адвокатҳо,  коромӯзон ва
ёрдамчиёни адвокат

         Муқаддима 
         Методикаи ягонаи тайёрии касбӣ ва такмили ихтисоси адвокатҳо, коромӯзон ва ёрдамчиёни адвокат, дар асоси Қонуни Ҷумҳурии Тоҷикистон «Дар бораи адвокатура ва фаъолияти адвокатӣ», Оинномаи Иттифоқи адвокатҳо, Кодекси одоби касбии адвокатҳо ва Низомномаи маркази такмили ихтисоси адвокатҳои назди Иттифоқи адвокатҳои Ҷумҳурии Тоҷикистон, тайёр карда шудааст.

 

1. Мақсади методикаи ягонаи  тайёрӣ ва такмили ихтисоси адвокатҳо,  коромӯзон ва  ёрдамчиёни адвокат 

1.1.Методикаи ягонаи мазкур, мақсад, низом, намудҳо ва шаклҳои такмили тахассуси адвокатҳо, таълими коромӯзон ва ёдамчиёни адвокатҳоро муайян намуда, тартиби ягонаи  нақшаи  таълимиро, муқарар менамояд.

2. Мақсади асосии таълими адвокатҳо, коромӯзон ва ёдамчиёни адвокат.

2.1. Вобаста ба талаботҳои стандарти умумии ихтисоси адвокатӣ, мақсадҳои асосии таълими адвокатҳо, коромӯзон ва ёрдамчиён, иборат аз талаботҳои зерин мебошанд:  

· таъмини доимӣ ва бефосилаи такмили дониш ва баланд бардоштани тахасуси адвокатҳо; 

· таъмини тайёрии муносиби довталабон, баҳри соҳиб шудан ба мақоми адвокатӣ, ки ба онҳо,  барои расонидани  ёрии ҳуқуқии баландихтисос, имконият фароҳам меоварад;

· баланд бардоштани донишҳои назариявӣ ва  амалӣ,  имкон медиҳанд, ба таври профессионалӣ супоришҳои адвокат, ки ёрии ҳуқуқӣ мерасонад, иҷро карда шаванд.

3.Принсипҳои таълими адвокат ва коромуз - адвокат

3.1. Принсипҳои асосии баланд бардоштани дараҷаи ихтисоси адвокатҳо, коромӯзон ва ёрдамчиёни адвокат, инҳо мебошанд: 

· мунтазамӣ, бефосила ва ҳатман баланд бардоштани дараҷаи ихтисос;

· ҳавасмандгардонии болоравии малакаи касбӣ;

· истифодаи технологияи таълимии ҳозиразамон;

· мувофиқа намудани асосҳои музднок ва бемузд.

4.Гурӯҳҳои  таълимгирандагон.

4.1. Тафовути мақсадҳои асосии таълими адвокатҳо, коромӯзон ва ёрдамчиёни адвокат, инчунин дар сатҳи касбӣ тайёр кардани адвокатҳо, зарурати ташкили самараноки ҷараёни таълим, боиси ба гурӯҳҳои зерин ҷудо кардани таълимгирандагон шудаанд: 
1) адвокатҳо;

2) коромӯз – адвокат;

3) ёрдамчиёни адвокат.

5.Тартиб ва намудҳои таълими адвокатҳо
5.1. Раёсати Иттифоқи адвокатҳо, якҷоя бо Маркази такмили ихтисоси адвокатҳои назди Иттифоқи адвокатҳо, нақшаи ҳарсолаи такмили ихтисоси адвокатҳо, таълими коромӯзон ва ёрдамчиёни адвокатҳоро тасдиқ карда, инчунин таълими касбиро бо нақшаҳои мазкур, дар муассисаҳои таълимии худ, ё ин ки дар асоси шартнома дар марказҳои таълимии дорои аккредитатсияи давлатидошта, ташкил менамояд. 
5.2. Баҳри аз тарафи Иттифоқи адвокатҳо таъмин намудани иҷрои талаботҳои дар Қонуни Ҷумҳурии Тоҷикистон «Дар бораи адвокатура ва фаъолияти адвокатӣ» ва Оинномаи Иттифоқи адвокатҳо  пешбинишуда, ӯҳдадориҳои назорат аз болои таёрии касбӣ, таълим ва мунтазам такмили дараҷаи ихтисоси адвокатҳоро дар вақти муайян намудани ҳаҷми маблағи ҷудошудаи ҳатмии адвокатҳо, барои эҳтиёҷоти умумии  Иттифоқи адвокатҳо, Раёсати Иттифоқи адвокатҳо ӯҳдадор аст,  ин хароҷотҳоро ба инобат гирифта, дар смета вобаста ба нигоҳдории Иттифоқи адвокатҳо, пешбинӣ намояд.  

5.3. Адвокатҳо омӯзиши ҳатмиро бо «нақшаи умумии такмили ихтисоси адвокатҳо», ки аз тарафи Маркази такмили ихтисоси адвокатҳои назди Иттифоқи адвокатҳо, ташкил карда мешавад, дар ҳаҷми на камтар аз 16 соат дар як сол ё ин ки на камтар аз 80 соат дар ҳар як панҷ сол, мегузаранд.

5.4.  Коромӯз – адвокат омӯзиши ҳатмиро, ки аз тарафи Маркази такмили ихтисоси адвокатҳои назди Иттифоқи адвокатҳо, ташкил карда мешавад, дар ҳаҷми на камтар аз 16 соат дар як сол, бо нақшаи « ворид шудан ба касб », мегузаранд.

5.5.  Ёрдамчиёни адвокат омӯзиши ҳатмиро, ки аз тарафи Маркази такмили ихтисоси адвокатҳои назди Иттифоқи адвокатҳо, ташкил карда мешавад, дар ҳаҷми на камтар аз 16 соат дар як сол бо нақшаи «ворид шудан ба касб» мегузаранд. 

6. Ҳисоб ва назорати таёрии касбӣ ва такмили ихтисоси адвокатҳо

6.1. Маркази такмили ихтисоси адвокатҳо, ҳисоби вақти гузаштани коромӯзиро пеш мебарад.

6.2.  Вақти ба сифати тренер ва омӯзгор, дар гузаронидани тренинг  иштирок кардан, ба ҳисоби вақти умумии гузаштани такмили ихтисос, ҳисоб карда мешавад.

6.3. Раёсати Иттифоқи адвокатҳо якҷоя бо Маркази такмили ихтисоси адвокатҳои назди Иттифоқи адвокатҳо:

· тайёрии касбии шахсонеро, ки ба амали гардонидани фаъолияти адвокатӣ, роҳ дода мешаванд, назорат менамояд; 

· ҳисоби вақти омӯзиши адвокатҳои ба феҳрасти адвокатҳои Вазорати адлия воридшударо ба роҳ монда, ҳарсола натиҷаҳои кории таёрии касбӣ ва такмили тахассусии адвокатҳоро натиҷагирӣ менамояд;  

· такмили ихтисоси ҳар як адвокатро, дар ҳаҷми нақшаи таълимӣ назорат карда, нисбати адвокатҳое, ки аз иҷрои ӯҳдадориҳояшон, бобати такмили мунтазами касби саркашӣ менамоянд, чораҳо меандешад;

· ба адвокатҳо, дар бораи иҷрои дахлдори нақшаи такмили ихтисос шаҳодатнома медиҳад, ки шакли он аз ҷониби Раёсати Иттифоқи адвокатҳо, тасдиқ карда шудааст.

· ба коромӯзон ва ёрдамчиён, дар бораи гузаштани омӯзиш, аз рӯи нақшаи ҳарсолаи таълимии дахлдор шаҳодатнома  медиҳад, ки  аз ҷониби Раёсати Иттифоки адвокатҳо, тасдиқ карда шудааст.

7. Ҷавобгарии адвокатҳо барои саркашӣ аз такмили мунтазами дониш ва такмили ихтисос.
 7.1.  Адвокатҳое, ки ӯҳдадориҳои худро, бобати такмили мунтазами дониш ва такмили ихтисоси худ, иҷро намекунанд, талаботҳои пешбининамудаи методикаи ягона ва Қарори Раёсати Иттифоқи адвокатҳо ва мақомотҳои минтақавиро бобати масъалаҳои такмили ихтисос иҷро намекунанд, тибқи талаботи Қонуни Ҷумҳурии Тоҷикистон «Дар бораи адвокатура ва фаъолияти адвокатӣ», Оинномаи Иттифоқи адвокатҳо, Кодекси одоби касбии адвокат, инчунин Низомнома оиди комиссияи интизомӣ, бояд ба ҷавобгарии интизомӣ кашида шаванд.  

7.2. Коромӯз-адвокат ва ёрдамчии адвокат, ки омӯзиши ҳатмии аз ҷониби Маркази такмили ихтисоси адвокатҳои назди Иттифоқи адвокатҳои ҶТ-ро, дар ҳаҷми муқараркардаи банди 5.4 ва 5.5-и метоидикаи ягона нагузаштаанд, ба ҷавобгарии интизомӣ кашида мешаванд.

8. Тартиби ҷалб намудан, барои омӯзиш.

8.1.Ҷалб намудани адвокатҳо, Коромӯзон ва ёрдамчиёни адвокат ба омӯзиш, бо роҳи мувофиқа бо Раёсати Иттифоқи адвокатҳо, мақомоти минтақавии Иттифоқ ва Маркази такмили ихтисос, тавассути ҷойгир намудани эълон дар сомонаи Иттифоқ, инчунин фиристодани огоҳинома ба мақомоти минтақавии Иттифоқи адвокатҳо, роҳандозӣ карда мешавад.

8.2. Огоҳинома ва эълон, маълумотҳои зеринро дар бар мегиранд: курсҳо, тренингҳо, семинарҳо, макон ва вақти гузаронидани онҳо, инчунин шумораи шунавандагон.

8.3. Дархост барои гузаштани омӯзиш ба Маркази такмили ихтисос, аз ҷониби адвокатҳо, Коромӯзон ва ёрдамчиён, бевосита ба сомонаи Иттифоқи адвокатҳо ё ин ки дар шакли хаттӣ ба суроғаи Маркази такмили ихтисоси адвокатҳо фиристода мешаванд. Ғайр аз ин, мақомотҳои минтақавии Иттифоқи адвокатҳо метавонанд, рӯйхати адвокатҳоро тартиб дода, онҳоро барои омӯзиш ба Маркази такмили ихтисоси адвокатҳо фиристанд. 

Дар баробари қабули дархостҳо, Маркази такмили ихтисоси адвокатҳо, гурӯҳи шунавандагонро ташкил медиҳад.

8.4.Бо мақсади сарфаи қувва ва воситаҳо, инчунин вобаста ба шумораи дархостҳои адвокатҳо, рӯйхатҳои пешниҳоднамудаи мақомотҳои минтақавии адвокатҳо, дар бораи гузаштани омӯзиш ва шумораи муайяни адвокатҳо, коромӯзон ва ёрдамчиёни адвокат, Маркази такмили ихтиссоси адвокатҳо метавонад, тренингҳо, семинарҳо ва курсҳои сайёрро дар минтакаҳо ташкил намояд.   

       8.5.Коромӯзон ва ёрдамчиёни адвокат, омӯзиши якҷояро мегузаранд.

8.6.Раёсат, нақшаҳои омӯзиши ҳарсола ва ҷадвали гузаронидани тренингҳо ва курсҳоро, тасдиқ намуда, дар сомонаи Иттифоқи адвокатҳо ҷойгир менамояд ва  инчунин дар шакли хаттӣ, бо нишон додани Қарори Раёсати Иттифоқ ба шахсони барои иҷрои он масъул, огоҳинома ирсол менамояд. 

8.7. Таълим дар Маркази такмили ихтиссоси адвокатҳо, бемузд ба амал бароварда мешавад. 

8.8. Бо Қарори Раёсати Иттифоқи адвокатҳо, ҷорӣ намудани таълим ва такмили ихтиссоси музднок, иҷозат дода мешавад.

9. Соли таҳсил барои ташкили мақсадноки таълими адвокатҳо коромӯзон ва  адвокатҳо

9.1. Барои ташкили мақсадноки таълими адвокатҳо, коромӯзон ва ёрдамчиёни адвокат, ҳисоби вақти таҳсили адвокатҳо, банақшагириҳои вобаста бо ин, хароҷотҳо ва ҳисоби онҳо дар сметаи нигоҳдории Иттифоқи адвокатҳо, соли таҳсил ба соли тақвимӣ баробар мебошад.
10. Тартиби ворид намудани методикаи ягонаи мазкур

10.1. Методикаи ягонаи мазкур, тағйирот вв иловаҳо ба он, аз лаҳзаи тасдики он аз тарафи Раёсати Иттифоқи адвокатҳо, ба амал шурӯъ менамояд.
